REZIME RADA
U uvodu rada u poglavlju 1. je ukratko opisana tehnologija i moderne tehnike na polju upravljanja elektromotornim pogonima. Ujedno su predstavljeni motivi i cilj rada.

Poglavlje 2. se bavi osnovama jednofaznih asinhronih motora sa opisom glavnih tipova ovih motora. Princip rada je objašnjen preko direktnog i inverznog obrtnog magnetskog polja. Date su postavke modela simetričnih komponenti i d-q modela motora koji se često koriste u različitim analizama. Posebno je razmotren rad u stacionarnom stanju i specifičnosti rada motora, pa je za te potrebe razvijena ekvivalentna šema jednofaznog asinhronog motora koja se prilagodbom parametra može primjeniti na sve tipove ovih motora.


U poglavlju 3. su prikazane tehnike rada frekventnih pretvarača baziranih na uređajima energetske elektronike. Detaljno je opisana tehnika impulsno-širinske modulacije, sa specifičnostima primjene kod pogona promjenljive brzine. Posebno je predstavljen jednofazni  invertor u Half - bridge i Full – bridge izvedbi.


Poglavlje 4. obrađuje regulaciju brzine asinhronog motora pomoću frekventnog pretvarača upotrebom metode skalarnog upravljanja. Nakon predstavljanja generalnih postavki ovog upravljanja, analizira se mogućnost njegove primjene kod jednofaznih asinhronih motora.


Poglavlje 5. predstavlja softverski paket Orcad za dizajniranje elektronskih šema i štampanih elektronskih ploča, koji se u radu koristi za razvoj frekventnog pretvarača za upravljanje pogonom promjenjive brzine sa jednofaznim asinhronim motorom. Pored opisa osnovnih alata Orcada, kao što je Capture, Layout i PSpice, prikazan je i proces korištenja ovih alata na konkretnom primjeru.


Analiza rezultata istraživanja je data u poglavlju 6. Nakon prikazanih postavki odabranog modela upravljanja, dati su rezultati simulacija modela izvedenih u programu Matlab Simulink. Dalje je prikazan dizajn konkretnog elektronskog sklopa za upravljanje frekventnim inventorom i njegovih dijelova u programu Capture sa simulacijom rada sklopa u PSpice programu. Na kraju je predstavljen dizajn štampane ploče urađen u programu Layout.


Poglavlje 7. daje rezime rada i ocjene primjenjene tehnike sa smjernicama za moguće unaprijeđenje i dalje istraživanje na ovom polju.

